Hysbysiad preifatrwydd i ddefnyddwyr Ap Symudol Porth Clinigol Cymru 
Ynghylch
Mae Ap Symudol Porth Clinigol Cymru  (“Yr Ap”), a ddatblygwyd gan Iechyd a Gofal Digidol Cymru (IGDC), yn ap Apple a Google ar gyfer defnyddwyr sy’n glinigwyr yng Nghymru (“defnyddwyr”). Mae’r Ap yn rhoi mynediad i glinigwyr yng Nghymru at wybodaeth cofnodion iechyd cleifion trwy eu ffonau clyfar a’u cyfrifiaduron llechen, gan gefnogi darparu’r un wybodaeth a ddangosir mewn systemau meddalwedd bwrdd gwaith. Mae'r wybodaeth hon yn helpu defnyddwyr i wneud penderfyniadau clinigol am iechyd neu ofal yr unigolyn.
Mae bod yn dryloyw a darparu gwybodaeth hygyrch i unigolion am sut y gallwn ddefnyddio data personol yn elfen allweddol o’r Ddeddf Diogelu Data (DPA) a Rheoliad Diogelu Data Cyffredinol y DU (UK GDPR).  Mae Iechyd a Gofal Digidol Cymru (IGDC) wedi ymrwymo i feithrin ymddiriedaeth a hyder yn ein gallu i brosesu eich gwybodaeth bersonol.
	Mae'r hysbysiad preifatrwydd hwn yn canolbwyntio ar yr wybodaeth a gedwir am ddefnyddiwr yr Ap at ddibenion rheoli cyfrifon. Nid yw'r hysbysiad preifatrwydd hwn yn cwmpasu'r wybodaeth glinigol a gedwir yn yr Ap neu'r system feddalwedd bwrdd gwaith.
Ar gyfer yr unigolion hynny sydd am gael rhagor o wybodaeth am sut mae sefydliadau GIG Cymru yn casglu gwybodaeth, cysylltwch â’r sefydliad sy’n gyfrifol am gasglu’r wybodaeth hon. Mae gwybodaeth ar sut i gysylltu â'r sefydliadau hyn ar gael ar wefannau GIG.Cymru a GIG 111 . Mae rhagor o wybodaeth am sut mae sefydliadau GIG Cymru yn casglu gwybodaeth a sut y gellir ei defnyddio ar gael yma: Eich Preifatrwydd Chi Eich Hawliau Chi
Mae Deall Data Cleifion yn rhoi rhagor o fanylion am sut y caiff data cleifion ei reoli gan gynnwys adnoddau ac astudiaethau achos ar sut y defnyddir data cleifion yn y GIG. Gellir dod o hyd i ragor o wybodaeth yma: understandingpatientdata.org.uk
Os oes gennych unrhyw bryderon am y ffordd y defnyddir gwybodaeth amdanoch, efallai yr hoffech drafod y rhain gyda'r gweithiwr gofal iechyd proffesiynol perthnasol neu Swyddog Diogelu Data'r sefydliad. 





Rheolydd Data
Mae pob sefydliad GIG Cymru yn gyfrifol am ei staff ei hun a rheolir mynediad i Borth Clinigol Cymru (WCP) yn lleol gan bob sefydliad. Cysylltwch â'ch sefydliad contractio.
IGDC yw’r sefydliad cenedlaethol sy’n adeiladu ac yn dylunio gwasanaethau digidol ar gyfer iechyd a gofal yng Nghymru. Mae IGDC yn gyfrifol am gynnal a chadw’r Ap ac am wneud gwelliannau iddo. Gellir gwneud ymholiadau sy'n ymwneud â'r Ap drwy brosesau presennol y ddesg wasanaeth. 


NHS Login
Mae Mynediad i'r Ap yn defnyddio manylion mewngofnodi staff a gymeradwywyd gan y GIG, gan sicrhau mai dim ond aelodau o staff awdurdodedig sydd â mynediad at yr wybodaeth sydd ei hangen arnynt trwy ddilysu a rheoli mynediad. Mae’r broses gwirio hunaniaeth staff yn cael ei rheoli gan sefydliadau iechyd unigol GIG Cymru.
Bydd eich mynediad i'r Ap yn cael ei fonitro. Bydd unrhyw ddefnydd amhriodol o'r Ap yn cael ei nodi, ei ymchwilio a'i uwchgyfeirio. Darperir mynediad ar y sail bod rhagofynion yn cael eu bodloni, megis dilyn hyfforddiant Llywodraethu Gwybodaeth. Gellir gwahardd mynediad os deuir o hyd i gamddefnydd.

Swyddog Diogelu Data'r Rheolwr Data
Mae’n ofynnol i bob sefydliad GIG Cymru benodi Swyddog Diogelu Data o dan y ddeddfwriaeth diogelu data.  Os hoffech drafod sut y caiff gwybodaeth amdanoch ei phrosesu at ddibenion rheoli cyfrifon yr Ap, cysylltwch â’ch Swyddog Diogelu Data.

Disgrifiad o'n prosesu a'n Sail Gyfreithlon ar gyfer Prosesu
Er mwyn i Iechyd a Gofal Digidol Cymru brosesu data personol mae'n rhaid i ni fod â sail gyfreithlon. Rydym o’r farn, pan fyddwn yn prosesu gwybodaeth yn yr Ap, bod sefydliadau’n gwneud hynny fel rhan o’u Tasg Gyhoeddus (Erthygl 6 1(e) GDPR y DU) er mwyn cynnal gwybodaeth am ddefnyddwyr, i roi mynediad iddynt i’r Ap er mwyn caniatáu iddynt wneud hynny a gwneud penderfyniadau clinigol ar ofal iechyd a thriniaeth cleifion.
Mae’r mathau o ddata personol rydym yn ei brosesu ar ddefnyddwyr yr Ap yn cynnwys:
· Eu henwau
· Eu manylion mewngofnodi gan gynnwys manylion NADEX a chyfrineiriau
· Yr wybodaeth a gyrchwyd ganddynt
· Y manylion sy’n berthnasol i sicrhau mai mynediad priodol i’r Ap yn unig sy’n digwydd gan gynnwys rôl y swydd, y rhagofynion sydd eu hangen ar gyfer mynediad a gwybodaeth berthnasol i sicrhau bod mynediad yn cael ei archwilio’n briodol.
Fel arfer daw’r wybodaeth gennych fel rhan o’r broses creu cyfrif. Fodd bynnag, efallai y bydd rhywfaint o wybodaeth hefyd yn cael ei chasglu neu ei rhannu gan eich sefydliad neu sefydliadau perthnasol eraill, i sicrhau bod mynediad priodol i’r Ap yn cael ei ddarparu.

Gyda phwy mae'r wybodaeth yn cael ei rhannu?
Mae Porth Clinigol Cymru a’r Ap yn un pwynt mynediad ar gyfer gwybodaeth glinigol cleifion o fewn gofal eilaidd, oherwydd gall gwybodaeth am ddefnyddwyr gael ei rhannu rhwng sefydliadau sy’n cyrchu’r Ap.

Storio
Mae mynediad i’r Ap yn cael ei reoli’n lleol gan bob sefydliad a bydd gwybodaeth yn cael ei chadw yn unol â pholisïau a gweithdrefnau rheoli cofnodion lleol.

Trosglwyddiadau
Ni fydd gwybodaeth bersonol yn cael ei throsglwyddo na'i storio mewn unrhyw wlad nad oes ganddi ddiogelwch digonol at ddibenion GDPR y DU.

Pa hawliau sydd gennych?
O dan gyfraith diogelu data, mae gan unigolion nifer o hawliau. Efallai na fydd yr hawliau unigol hyn yn cael eu cynnwys yng nghyd-destun y ffaith bod Defnyddwyr yr Ap fel arfer yn weithiwr iechyd a gofal cymdeithasol proffesiynol sy’n darparu gwasanaeth gan GIG Cymru. Os hoffech ddefnyddio unrhyw un o’r hawliau unigol hyn neu os hoffech drafod sut y caiff gwybodaeth amdanoch ei phrosesu at ddibenion rheoli cyfrifon yr Ap, cysylltwch â’ch Swyddog Diogelu Data. Mae’r hawliau unigol hyn yn cynnwys:
· cael gwybod – mae gennych hawl i gael gwybod am gasglu a defnyddio gwybodaeth bersonol amdanoch
· mynediad - mae gennych hawl i ofyn i ni am gopïau o'ch gwybodaeth bersonol
· cywiro - mae gennych hawl i ofyn i ni gywiro gwybodaeth bersonol sy'n anghywir yn eich barn chi. Mae gennych hawl hefyd i ofyn i ni gwblhau gwybodaeth sy’n anghyflawn yn eich barn chi.
· dileu - mae gennych hawl i ofyn i ni ddileu eich gwybodaeth bersonol mewn rhai amgylchiadau
· cyfyngu ar brosesu - mae gennych hawl i ofyn i ni gyfyngu ar brosesu eich gwybodaeth bersonol mewn rhai amgylchiadau
· gwrthwynebu prosesu - mae gennych yr hawl i wrthwynebu prosesu eich gwybodaeth bersonol mewn rhai amgylchiadau
· cludadwyedd data - mae gennych hawl i ofyn i ni drosglwyddo'r wybodaeth bersonol a roesoch i ni i sefydliad arall, neu i chi, mewn rhai amgylchiadau.
· gwneud penderfyniadau awtomataidd gan gynnwys proffilio – mae gennych yr hawl i wneud penderfyniadau awtomataidd am unigolyn (gwneud penderfyniad trwy ddulliau awtomataidd yn unig heb unrhyw gysylltiad dynol) a phroffilio (prosesu data personol yn awtomataidd i werthuso rhai pethau am unigolyn) o dan rai amgylchiadau

Cwynion
Os nad ydych yn hapus gyda sut mae gwybodaeth amdanoch yn cael ei phrosesu neu os ydych yn anhapus ag unrhyw agwedd ar yr hysbysiad preifatrwydd hwn, cysylltwch â’ch Swyddog Diogelu Data. 
Os ydych yn dal yn anfodlon, mae gennych yr hawl i gyflwyno cwyn i Swyddfa'r Comisiynydd Gwybodaeth (ICO), a gallwch wneud hynny drwy'r wefan neu eu llinell gymorth dros y ffôn. https://ico.org.uk/global/contact-us/


